


من ترسنۆكم
نووسینی: برایان موزس
نیگاری: مایک گۆردن

بۆ فارسی: قاسم که ریمی
لە فارسییەوە: ئازاد بەرزنجی



2

كاتێك دەترسم...
وەكو جەلییەكم لێ  دێت، 

كە لەناو قاپێكدا دەلەرێتەوە.

وەكو مشكێكم لێ  دێت كە 
پشیلەیەكی زل و زەبەلاح بەرەو ڕووی دێت.

وەكو كچێكی بچكۆلەم لێ  دێت 
كە لە پڕێكدا جاڵجاڵۆكەیەك دێتە بەرچاوی. 

كاتێك لە شتێك دەترسم...

دەست بە چاومەوە دەگرم.

خۆم لە ژێر پەتۆكەمدا دەشارمەوە.

خۆم لە پشتی باوكمەوە دەشارمەوە.

لە زۆر شت دەترسم.
كاتێك بەتەنیا بە پێپلیكانەكاندا سەردەكەوم، 

دەترسم.

بەڵام بەخۆم دەڵێم:
» لەچی دەترسیت؟
كەس لەوێ  نییە.«

»هەر 
منم«



8

كاتێك بیر لەوە دەكەمەوە كە لە ژێر سیسەمەكەمدا 
چەند جاڵجاڵۆكەیەك هەن، دەترسم.

»دەستەكانت 
بەرزبكەرەوە زوو وەرە 

دەرەوە!«



9

بەڵام جاڵجاڵۆكەكە لە من زیاتر دەترسێت.

من زۆر حەزم لە چاوشاركێیە.

»هوووو!«

لە كاتی یاریكردندا، كاتێك باوكم لە پێش منەوە بازدەدات، 
زۆر دەترسم، بەڵام دیسانەوە حەز بە یاری دەكەمەوە.

قوتابخانه ی سه ره تایی

یەكەم ڕۆژی چوونە قوتابخانە زۆر دەترسم...



13

كەچی ئەو ڕۆژە ئەمەندە خۆشم بەسەربرد 
كە دوایی حەزم نەدەكرد بچمەوە بۆ ماڵەوە.

یەكەمین شەو كە حەزم كرد لە ماڵی دایەگەورە بخەوم 
لە ترسا خەوم لێ  نەكەوت، بەڵام دوایی دایەگەورە هات و لەسەر سیسەمەكە 

لەلامەوە دانیشت و دواتر چیرۆكی بۆ خوێندمەوە تا خەوم لێكەوت.

برا گەورەكەم دەیوت پزیشكی دان ترسناكە،  
منیش حەزم نەدەكرد بچم بۆ لای پزیشكی 
دان، بەڵام كاتێك چووم بۆ لای پزیشكی 

دان، سەیرمكرد ترسناك نییە. ژنەپزیشكەكە 
پێیوتم: »ماشەڵا دانت چەند جوانە!«

هەندێك جار كە بەرنامە ترسناكەكانی تەلەفزیۆن دەبینم، 
دەترسم، بەڵام دەزانم ئەوە فیلمە و ڕاستی نییە. 

كاتێك هەست بە ترس دەكەم،

دەستدەكەم بە گۆرانیوتن،
یان فیكە لێ  دەدەم.

هەندێك جاریش بە خۆم دەڵێم:
»پێویست بە ترس ناكات.«

یان دەڵێم من پاڵەوانێكی گەورەم و لە هیچ شتێك ناترسم.

یان لەگەڵ بووكەشووشەكەمدا قسەدەكەم.

یان لە دڵی خۆمدا دەڵێم 
گەورەكانیش لەوانەیە هەندێك جار بترسن.

باوكم لە شەمەندەفەری كارەبایی دەترسێت.
ڕۆژێكیان، كە چووبووین بۆ شاری یاری، وتی: 
»من لە شەمەندەفەرە كارەباییەكە تۆقیم!«

دایكم دەڵێت لە فڕۆكە دەترسێت.
ئەو حەزدەكات هەمیشە قاچی لەسەر زەوی بێت.

ئەگەر ڕۆژێك كەسێك 
ویستی بتترسێنێت...

دەبێت ئازابیت.

تۆ كە دەترسیت، 
چی دەكەیت؟

